
1 

 

  



2 

 

 

Коди фан/ модул 

TF2605 

Соли хониш 

2026-2027 

Семестри 

VI 

ECTS – Кредитҳо 

5 

Коди фан/ модул 

Интихобӣ 

Забони таълим 

Тоҷикӣ 

Соатҳои ҳафтаинаи 

дарс  

4 

 

1. 

Номи фан Машғулоти 

аудиторӣ 

(соат) 

Таълими 

мустақил  

(соат) 

Умумӣ 

(соат) 

Адабиёти ҷадид 60 90 150 

 

Мақсади фан. МФ. 

1 I. Мазмуни фан 

Фанни муаммоҳои адабиёти маорифпарварӣ ва ҷадидӣ маҳсули 

истиқлолияти миллӣ буда, вай мавзўъ, мундариҷаи ғоявӣ ва хусусиятҳои 

жанрии адабиёти нимаи II асри XIX ва ибтидои асри ХХ-ро фаро 

мегирад. Фанни мазкур давоми мантиқии фанни адабиёти мумтози тоҷик 

буда, дар он муаммоҳои адабиёти давраи бедории миллии адабиёти 

тоҷик аз нимаи дуввуми асри XIX сар карда, то аввалҳои асри ХХ 

мавриди баррасӣ қарор мегирад. Фанни мазкур ва таълими он заминаи 

муҳимест барои омўзиши адабиёти навини тоҷик. Дастури таълимӣ 

барои такмил ва инкишофи ҷараёни таълим дар мактабҳои таълими 

умумӣ, муассисаҳои таълимии миёнаи махсус, барои тайёр намудани 

кадрҳои баландихтисос, амиқан омўхтани фанҳои тахассусӣ, тайёр 

намудани мутахассисон ва ходимони илмӣ ва таъмини самаранокии 

таълими ҳамагони арзишманд хоҳад буд. 

Мақсад ва вазифаи таълими фан. 

Мақсад аз омўзиши ин фан ба донишҷӯантҳо таълим додан оиди 

часорат ва тавоноии зиёиёни пешқадами маҳаллӣ, дар шароити зулми 

мустамликавӣ барои манфиати мардуми маҳаллӣ сар бардошта, ғояҳои 

пешқадами сиёсию иҷтимоӣ, махсусан ғояи истиқлоли миллиро тарғиб 

намудани онҳо ва тавассути ин ҳама, дар шуур ва ҷаҳонбинии 

донишҷӯантҳо ташаккул додани мафкураи истиқлоли миллӣ аст. Фанни 

адабиёти маорифпарварӣ ва ҷадидӣ дониш ва шуури миллии 

донишҷӯантҳоро васеъ намуда, ҳисси ифтихор ва масъулиятшиносии 

онҳоро саӣқал медиҳад. 

Мазмуни фан 

II. Қисми асосии назарӣ (машғулоти маърӯзавӣ) 

II.I. Ба таркиби фан мавзӯъҳои зерин дохил мешаванд: 

Шакли машғулот: маърӯза (М) 

 

М1. 

Муаммоҳои адабиёти давраи бедории миллӣ ва омилҳои 

шаклгирии он.  

Истиқлолияти миллӣ ва муносибати нав ба мероси маданию адабӣ. Аз 

чанголи мафкураи мустабиди шўро озод гардидани илми адабиётшиносӣ. 

Муносибат ба қадриятҳои миллии гузаштаи дуру наздик дар давраи 

истиқлоли миллӣ. Омилҳои асосии ташаккули адабиёти давраи бедории 

миллӣ. Хусусиятҳои типологии адабиёти маорифпарварии Эрон, Туркия, 

Руссия, ўзбек ва тоҷик. Муҳаққиқони адабиёти давраи бедории миллӣ ва 

мазмуну мундариҷаи тадқиқотҳои онҳо. Адабиёти давраи бедории миллӣ-

давраи нави таърихи адабиёти тоҷику ўзбек. Хулосаҳои маърўза. 

 

М2. 

Дараҷаи омўзиши муаммоҳои адабиёти давраи бедории миллӣ.  

Мафкураи давраи шўро ва муносибат ба адабиёти бадеӣ. Зиёни 

назарияи синфият ва партиявияти адабиёту санъат дар омўзиши таърихи 

адабиёт, алалхусус адабиёти давраи бедории миллӣ. Баҳодиҳӣ ба эҷодиёти 

шоиру нависандагон аз лиҳози манфиатҳои сиёсати давлатӣ ва ҳизби 

коммунистӣ дар давраи шўравӣ. Таҳрифшавии ҳақиқати таърихӣ ва коҳиши 

арзишҳои бадеӣ. Хуручи ҳизби коммунист бар зидди ҳаракати ҷадидия ва 

вакилони он дар солҳои 20-30. Зуҳури сиёсати ноодилонаи ҳизб нисбати 

адабиёти ҷадидия дар илми адабиётшиносии тоҷику ўзбек. Тадқиқи осори 

адибони маорифпарвар дар солҳои 60-70-уми асри ХХ. Солҳои бозсозӣ ва 

тағйири муносибат ба адабиёти ҷадидия. Давраҳои пайдоиш, инкишоф ва 

камолоти адабиёти давраи бедории миллӣ.  

 

М3. 

Вазъи сиёсй-иқтисодӣ ва маданӣ-адабӣ дар нимаи дуюми асри 

XIX.  

Осиёи Марказиро забт кардани Россияи подшоҳӣ ва оқибатҳои он дар 

ҳаёти сиёсй-ҷамъиятӣ, иқтисодӣ ва илмӣ-мадании Туркистон ва аморати 

Бухоро. Қонеъ намудани эҳтиёчоти саноати капиталистии Россия аз ҳисоби 

боигариҳои сарзамини Осиёи Марказӣ ва вазниншавии аҳволи иқтисодии 

мардуми маҳаллӣ. Афзоиши нуфузи капитализми саноатӣ ва шикасти 

ҳунармандӣ.Таъсири воқеаҳои сиёсию ҷамъиятӣ ба ҳаёти мадании Осиёи 

Марказӣ ва ба манфиатҳои ҳукуматдорони рус нигаронида шудани он. 

Баҳробардории зиёиёни пешқадами мардуми маҳаллӣ аз навгониҳои илму 

фанни аврупоӣ. Ташаккули афкори нави ҷамъиятӣ ва таъсири он ба ҳаёти 

адабӣ. Ба майдон омадани адабиёти маорифпарварӣ ва вакилони он.  

 

М4. 

Ташаккули адабиёти маорифпарварии тоҷик ва хусусиятҳои 

асосии он.  

Шикасти Амир Музаффар дар чангҳои зидди Россия. Исёни Чӯрабек. 

Султон Содиқ ва муборизаҳои озодихоҳии ў. Тобеияти сиёсии аморат ба 

Россияи подшоҳӣ аз чиҳатҳои сиёсй, иқтисодӣ, илмӣ ва маданӣ. Аз 

кишварҳои оқибмондатарини олам будани аморати Бухоро. Таъсири манфии 

рӯҳониёни иртиҷоӣ дар тамоми риштаҳои зиндагӣ. Сохтори таълим ва ба 

талабот мувофиқ набудани он. Ба тариқи худомўзӣ ба камол расидани баъзе 

аз аҳли илму фан. Сафарҳо ба Аврупо ва мамлакатҳои Шарқи мусулмонӣ ва 

таъсири он ба ҷаҳонбинии мардони хирад. Сафарҳои Аҳмади Дониш ба 

Петербург, Возеҳ ва Ҳоҷӣ Юсуф ба мамлакатҳои мутараққии Шарқи хориҷӣ 

ва ба майдон омадани афкори нави ҷамъиятӣ. Ташаккули адабиёти 

маорифпарварӣ ва хусусиятҳои он. Вакилони адабиёти маорифпарварӣ. 

 

М5. 

Аҳмади Дониш ва адабиёти маорифпарварии тоҷик.  

Дараҷаи омўхта шудани эҷодиёти Аҳмади Дониш. Сафарҳои Дониш ба 

Петербург ва таъсири онҳо ба инкишофи ҷаҳонбинии ў. Мероси адабӣ ва 

илмии А.Дониш: «Манозир-ул кавокиб», «Рисола фи аъмол-ил курра», 

«Рисолаи таърихӣ», «Рисола дар назми тамаддун ва таовун» ва хусусиятҳои 

онҳо. Инъикоси ақидаҳои маорифпарварии Дониш дар «Наводир-ул вақоеъ». 

Осори манзуми Аҳмади Дониш.  

 

М6. 

Намояндагони адабиёти нимаи дуюми асри ХХ.  

Аҳмади Дониш ва Қорӣ Раҳматуллоҳи Возеҳ. «Савноеҳ-ул масолик» ва 

инъикоси ақидаҳои маорифпарварӣ дар он. Лирикаи Возеҳ. Таснифоти 

асарҳои Возеҳ. Аҳмади Дониш ва Шамсиддин Шоҳин. Лирикаи Шамсиддин 

Шоҳин. Достон ва маснавиёти Шамсиддин Шоҳин. “Бадоеъ-ус саноеъ”-и 

Шоҳин. Абдулқодирхочаи Савдо ва адабиёти маорифпарварии тоҷик. 

Хусусиятҳои умдатарини осори лирикй, насрӣ ва ҳаҷвиии Савдо. Аҳамияти 

адабиёти маорифпарварӣ дар ташаккули инсони комил ва мафкураи 

истиқлоли миллӣ. 

 

М7. 

Адабиёти маорифпарварӣ ва адабиёти таҷаддудхоҳии миллӣ. 

Сиёсати мустамликавории Россияи подшоҳӣ ва афзоиши зулму бедодӣ. 

Толону торочшавии боигариҳои кишвар ва поймолгардии ҳуқуқҳои инсонии 

мардуми маҳаллӣ. Мафҳумҳои ҷадидия, таҷаддудхоҳӣ ва ҷадидизм дар илми 

адабиётшиносии тоҷик ва муносибат ба ин мафҳумот. Вусъати ҳаракатҳои 

озодихоҳӣ. Ташаккули афкори нави ҷамъиятӣ ва дар ҳаракати ҷадидия 

ифодаёбии он. Омилҳои асосии пайдоиши ҳаракати ҷадидия дар кишвари 

Туркистон. Нақши Исмоили Ғаспаралӣ дар ҳаёти маънавии мардуми Осиёи 

Марказӣ. Болоравии фикрии озодиандешй дар Эрону Туркия ва таъсири вай 

ба бедории фикрии зиёиёни маҳаллӣ. Тадричан болоравии ҳаракати ҷадидӣ 

ва ғояҳои истиқлолияти миллиро доро гардидани он. Матбуоти ҷадидия. 

«Бухорои шариф»-аввалин рўзномаи сирф тоҷикӣ. Рўзномаи «Самарқанд» ва 

маҷаллаи «Оина»-тарғибгари ғояҳои асосии ҳаракати ҷадидия. Адабиёти 

ҷадидия ва мазмуну моҳияти он. Вакилони асосии адабиёти таҷаддудхоҳӣ. 

Падидаҳои тоза дар ҷараёни адабии давр. Тағйири мазмун ва шакли осори 

бадеӣ дар адабиёти мавриди назар. Назм дар адабиёти таҷаддудхоҳӣ. 

Ташаккули осори насрӣ дар адабиёти ҷадидӣ 

 

М8. 

Адабиёти ҷадида ва хусусиятҳои асосии он.  

Ташаккули адабиёти ҷадида ва омилҳои асосии он. С.Айнӣ дар хусуси 

адабиёти навини тоҷик ва давраи пайдоиши он. Мавзўъҳои асосии адабиёти 

ҷадид. Танқиди иллатҳои ҷамъиятӣ ва тарғиби илму маърифати замонавӣ 

ҳамчун мавўи асосии адабиёти ҷадидӣ. Ғояи маърифатнокшавӣ ва барқарор 

намудани мавқеи миллати мусулмон дар миқёси дунё асоси мундариҷаи 

ғоявии адабиёти ҷадидӣ. Тарғиби ғояи истиқлолияти миллӣ дар адабиёти 

ҷадид. Муносибати мафкураи давраи шўро ба ҳаракати ҷадидӣ ва 

бадномшавии намояндагони он ҳамчун душманони халқ. Истиқлоли миллӣ 

ва барқароршавии мавқеи адабиёти ҷадидӣ дар таърихи халқҳои тоҷику 

ўзбек. Хусусиятҳои жанрии адабиёти ҷадид. 

 

М9. 

Абдурауфи Фитрат ва ташаккули адабиёти ҷадидӣ.  

Абдурауфи Фитрат ва ташаккули назму наср дар ибтидои асри ХХ. 

«Саӣҳа» ва мазмуну мундариҷаи ғоявии он. «Мунозира» ва таърихи таълифи 

он. «Баёноти сайёҳи ҳинд» ва мазмуну мундариҷаи ғоявии он. Фитрат - 

асосгузори насри бадеии нав дар адабиёти тоҷик. Драматургияи Фитрат. 

Фаъолияти илмӣ, адабӣ ва ҷамъиятии Фитрат дар давраи ҳукумати шўро. 

Қурбони давраи шахспарастӣ ва мафкураи мустабиди коммунистӣ гардидани 

Фитрат. Аҳамияти осори Фитрат дар замонаи мо. 

 

М10. 

Саидаҳмад Сиддиқии Аҷзӣ ва мавқеи ў дар адабиёти авали асри 

ХХ.  

Оғози фаъолияти адабӣ ва пайванди он бо анъана. Аҷзӣ ва Исмоили 

Ғаспиралӣ. Дигаргунии фикрӣ дар ҷаҳонбинии шоир. Ба ҳаракати ҷадидия 

рўй овардани Аҷзӣ. Лирикаи Аҷзӣ ва моҳияти иҷтимоии он. Қаҳрамонии 

лирикии Аҷзӣ ва махсусиятҳои вай. Ифодаёбии ғояҳои худшиносии миллӣ 

дар ашъори тоҷикӣ ва ўзбекии шоир. «Миръоти ибрат» ҳамчун асари 

ифодакунандаи ғояи истиқлолияти миллӣ. Аҳамияти достон дар замони мо. 

«Анчумани арвоҳ» ва моҳияти иҷтимоии он. Танқиди уламон иртиҷоӣ ва 

сохти пўсидаи аморати Бухоро дар достон. Аҳамияти эҷодиёти Аҷзӣ дар 

пойдоршавии истиқлоли миллӣ.  

 

М11. 

 Мирзо Сироҷи Ҳаким ва консепсияи тағйири шакл ва мазмуни 

асарҳои бадеӣ.  

Мирзо Сироҷ ва фаъолияти адабии ў. Мавзўъ ва оҳангҳои тоза дар 

ашъори Мирзо Сироҷ. «Туҳафи аҳли Бухоро» ҳамчун асари сафарномавӣ. 

Фикрҳои пешқадам ва ақидаҳои маорифпарварию тараққихоҳона дар ин асар. 

Афкори танқидӣ ва адабию эстетикии Мирзо Сироҷи Ҳаким. Аҳамияти 

эҷодиёти Мирзо Сироҷ дар ташаккули афкори нави ҷамъиятӣ.  

 

М12. 

Садри Зиё ва арзиши мероси адабии ў 

Шарифчон Махдуми Садри Зиё ва аҳамияти илмӣ-таърихии навиштаҳои 

ў. Садри Зиё сарвари маҳфили адабии ҷавонони рўшанфикри Бухоро. Садри 

Зиё ва адибони ҷадид. Фаъолияти илмӣ-адабии Садри Зиё. «Наводири Зиёия» 

ва ҷанбаҳои реалистии тасвир дар он. Мавқеи жанри ҳикоя дар ин асар. 

«Рўзнома» ҳамчун асраи насрии ёддоштӣ ва хотиротӣ. «Тазкират-ул-

хаттотин», «Тазкират-ул-ашъор», «Тазират-ул-ҳумақо» муҳимтарин асарҳои 

Садри Зиё. Мавқеи ин адиб дар ҷараёни адабии давр.  

 

М13. 

Тошхочаи Асирӣ ҳамчун адиби маорифпарвар. 2 соат 

Фаъолияти адабии Асирӣ. Ақидаҳои маорифпарварӣ ва тараққихоҳӣ дар 

осори шоир. Асирӣ ва Аҳмади Дониш. Асирӣ ва Аҷзӣ. Аҳамияти эҷодиёти 

Асирӣ. Мавқеи жанри қитъа дар осори адиб. Қасидаҳои шоир ва хусусиятҳои 

мазмунӣ ва мундариҷаи ғоявии ашъори шоир. Маснавии «Тимсол» ва 

хусусиятҳои муштараки он бо маснавии «Миръоти ибрат» -и Аҷзӣ. 

 

М14. 

Анъана ва суннатгароӣ дар адабиёти авали асри ХХ.  

Мавзўъ, мундариҷаи ғоявӣ ва хусусиятҳои бадеии осори 

идомадиҳандагони анъанаҳои адабӣ. Мавзўи ишқу ошиқӣ ҳамчун мавзўи 

асосии ин равияи адабӣ. Ифодаёбии мавзўи танқиду ҳаҷви иллатҳои 

иҷтимоӣ, шикоят аз беқадрии илму дониш, беадолатии ҳукуматдорон, ахлоқи 

разилонаи аҳли ҷоҳ ва амсоли он дар осори намояндагони ин равия. Давоми 

суннатҳои адабӣ аз лиҳози шакли бадеӣ, сабку услуб ва воситаҳои тасвири 

бадеӣ. Сипандӣ, Ҳодӣ, Васлӣ, Туғрал, Тамкин, Хочи Ҳусаӣни Хатлонӣ 

ҳамчун намояндагони ин равияи адабӣ.  
 

М15. 

Саидаҳмади Васлӣ ва намунаи осори вай. 

Зиндагиномаи Саидаҳмади Васлӣ. Мавқеи Васлӣ дар такомули адабиёти 

ибтидои асри ХХ. Васлӣ ва публитсистикаи миллӣ. Васлӣ ва масъалаи 

мактабу маориф. Осори лирикии Васлӣ ва мазмуну мундариҷаи ғоявии он. 

Ғояҳои ҷадидӣ дар осори Васлӣ  

 

М16. 

Нақибхон Туғрали Аҳрорӣ ва рӯзгору ососри ӯ. 

Туғрал ва адабиёти ибтидои асри ХХ. Рӯзгор ва осори Нақибхон Туғрал. 

Дараҷаи омӯзиши рӯзгор ва осори Туғрал. Мероси адабии Туғрал.  Лирикаи 

Туғрал ва мазмуну мундариҷаи ғоявии он. “Лайли ва маҷнун”-и Туғрал ва 

мундариҷаи ин асар. “Наврӯзнома” ва “Боғистон”-и Туғрал ва хусусиятҳои 

асосии он. Анъанавият ва хусусиятҳои суннатии ғазалиёти Туғрал.   

 III. Тавсия ва нишондодҳо оиди машғулоти амалӣ: Амалӣ (А) 

Барои машғулоти амалӣ мавзӯъҳои зерин тавсия карда мешавад:  

А1. Рисолаҳои илмӣ-фалсафии Аҳмади Дониш ва хусусиятҳои мазмунию 

мундариҷавии онҳо.  Назми Аҳмади Дониш ва мўҳтавои он. 

А2. Арзиши илмӣ-таърихии «Рисолаи таърихӣ»-и Аҳмади Дониш. Таърихият дар 

осори мазкур. Хусусиятҳои жанрии асар. 

А3. Ҳаҷв ва мавқеи он дар адабиёти маорифпарварии тоҷик. Хусусиятҳои 

услубии осори лирики Савдо. Музҳикот ҳамчун асари ҳаҷвӣ.  

А4. Ташаккули жанри Сафарнома дар адабиёти маорифпарварии тоҷик. 

А5. Маҳмудхоҷаи Беҳбудӣ ва адабиёти маорифпарварии тоҷик 

А6. Рўзноманигории тоҷик дар ибтидои асри ХХ. Мазмун ва мўҳтавои рўзнома 

ва маҷаллаҳои адабиёти ибтидои асри ХХ  

А7. Хоҷӣ Муин Ибн Шукруллозода ва адабиёти маорифпарварии тоҷик 

A8. Хусусиятҳои типологии адабиёти маорифпарварии тоҷик, Эрон ва афғон. 

Аҳмади Дониш, Зайнулобиддин Мароғаӣ, Маҳмуди Тарзӣ, Муқимӣ, Фурқат 

ва адабиёти маорифпарварии миллӣ. 

A9. Хусусиятҳои типологии адабиёти маорифпарварии тоҷику ўзбек дар нимаи 

дуввуми асри XIX ва ибтидои асри ХХ 

A10. Арзиши ғоявӣ-бадеии бобҳои «Наводир-ул-вақоеъ»-и Аҳмади Дониш ва 

IV. Таълими мустақилона ва корҳои мустақил 

Мавзӯъҳо барои таълими корҳои мустақилона. 

Нақшаи мавзӯӣ ва тақвимии таълими мустақилона аз фанни “Адабиёти 

ҷадидӣ” 

 

№ Мавзӯъҳо барои таълими корҳои мустақилона. 

1.  Арзиши ғоявӣ-бадеии бобҳои «Наводир-ул-вақоеъ»-и Аҳмади Дониш ва 

таҳлили онҳо. 

2.  Таҳлили мазмунӣ ва мундариҷавии бобҳои ҷудогонаи «Наводир-ул вақоеъ»  

3.  Хусусиятҳои жанрии осори насрии Аҳмади Дониш. Осори манзуми Аҳмади 

Дониш. 

4.  Рисолаи таърихӣ ва таҳлили мазмунӣ ва мундариҷавию ғоявии он. 

5.  Рисолаҳои дигари Аҳмади Дониш ва мундариҷаи ғоявии онҳо. 

6.  Шамсиддин Шоҳин ва мероси адабии ӯ. 

7.  Мирзо Сироҷ Ҳаким Бухороӣ ва инъикоси афкори маорифпарварии ў дар 

«Туҳафи аҳли Бухоро». 

8.  Таҳлили маснавиҳои адабиёти давраи таҷаддудхоҳӣ. 

9.  Ҷанбаъҳои реалистии тасвир ва нуфузи он дар адабиёти маорифпарварии 

тоҷик 

10.  “Бадоеъ-ус саноеъ”  ва мазмуну мундариҷаи ғоявии он. 

11.  Маснавии “Тӯҳфаи дӯстон” ва хусусиятҳои мундариҷавии он. 

12.  Мероси адабии Возеҳ ва таснифоти он. 

13.  Мафҳуми ҷадидия ва дараҷаи тадқиқи ин масъала дар адабиёти тоҷик. 

14.  «Савонеҳ-ул-масолик ва фаросих-ул-мамолак»-и Қорӣ Раҳматуллоҳи Возоҳ 

ва арзиш мазмунию мундариҷаи ғоявии он.  

15.  Абдурауф Фитрат ва адабиёти маорифпарварӣ-таҷаддудхоҳии тоҷик.  

16.  Назм ва осори насрии Фитрат. 

17.  Драматургияи Фитрат. 

18.  Лирикаи Возеҳ ва мазмуну мундариҷаи ғоявии он.  

19.  “Миръоти ибрат” ва мундариҷаи ғоявии ин асар. 

20.  “Анҷумани арвоҳ” ва хусусияти мазмунию мундариҷавии асар. 

21.  Маснавии “Тимсол” ва қасидаи “Бурҳони Асирӣ” ва мавқеи ин осор дар 

адабиёти тоҷик 

22.  Осори назмии таҷаддудхоҳон дар “Намунаи адабиёти тоҷик”-и Садриддин 

таҳлили онҳо.  

A11. Осори насрии Фитрат ва хусусиятҳои мазмуниву мундариҷавии он.  

A12. Лирикаи маорифпарварӣ-иҷтимоии Саидаҳмад Сиддиқии Аҷзӣ. 

A13. Осори назмии Мирзо Сироҷи Ҳаким ва шоирони дигари ибтидои асри ХХ ва 

ғояҳои ҷадидӣ-маорифпарварӣ дар онҳо. 

A14. Анъана ва навоварӣ дар адабиёти ибтидои асри ХХ 

Айнӣ ва мундариҷаи ғоявии онҳо. 

23.  “Сайҳа”-и Фитрат ва хусусиятҳои жанрии онҳо. 

24.  Аҳмади Дониш ва ҳаракати ҷадидия. 

25.  Тазкираҳои ибтидои асри ХХ ва мундариҷаи ғоявии онҳо. 

26.  Шарифҷон Махдуми Садри Зиё  ва фаъолияти маорифпарварию 

таҷаддудхоҳии ӯ. 

27.  Садриддин Айнӣ ва адабиёти ҷадидӣ 

28.  Муҳаммадсиддиқи Ҳайрат ва фаъолияти эҷодии ӯ. 

29.  Абдулвоҳиди Мунзим ва фаъолияти эҷодии ӯ.  

30.  Тазкираҳои охири асри XIX ва арзиши онҳо дар таҳлилу баррасии адабиёти 

давр. 

 

Мавзӯҳои таълими мустақилона аз фанни «Адабиёти ҷадидӣ» бо мақсади 

такмил додани дониши талабагон интихоб гардидааст. Аз ҷумла, дар асоси 

таълими фанни “Адабиёти ҷадидӣ” таърихи пайдоиши афкори сёсӣ-иҷтимоии 

таҷаддудхоҳӣ, вакилони адабиёти ибтидои асри ХХ тадқиқи осори бадеӣ,  дар 

Осиёи Марказӣ ва Хуросон ба назар гирифта шудааст. Фаъолияти толибилмон 

дар хусуси адабиёти охири асри 19 ва ибтидои асри 20 дар асоси амалиётҳо ва 

фаъолияти мустақилонаи талабагон, ки дар атрофи ин мавзӯъҳо сурат мегиранд 

ба амал бароварда мешавад. Дар ин замина, донишҷӯён аз рӯи мавзӯъҳои дар 

нақшаи корҳои таълими мустақилона пешниҳодшуда кор мекунанд. Дар 

барномаи таълимии фан механизми азхудкунии донишу малакаи донишчуён 

оид ба хар як мавзуи зикршуда ошкор карда шудааст. Дастури таълимӣ ва 

нишондоди кори мустақилона аз фан барои такмил ва инкишофи ҷараёни 

таълим дар мактабҳои таълими умумӣ, барои тайёр намудани кадрҳои 

баландихтисос, амиқан омўхтани фанҳои тахассусӣ, тайёр намудани 

мутахассисон ва ходимони илмӣ ва таъмини самаранокии таълими ҳамагони 

арзишманд хоҳад буд.  

 

3 II. Натиҷаҳои омӯзонидани фан (компетентсияҳои 

ташаккулёбанда) 

Дар асоси омўзиши фан донишҷӯ бояд:  

Аз ҷиҳати дониш: 

- дар бораи адабиёти маорифпарварӣ ва ҷадидияи тоҷик, мақсад ва 

моҳияти он, муаммоҳои асосии адабиёти марҳилаи мазкур, услуби эҷодӣ, 

вакилони намоёни адабиёти охири асри XIX ва ибтидои асри ХХ, осору 

аҳволи онҳо, дараҷаи шаклгирии муаммоҳои адабиёти давраи бедории 

миллӣ ва дараҷаи омўзиши он ба тасаввуроти муаӣян соҳиб бошапд; 

 - оиди қонуниятҳои пайдоишу инкишоф, хусусиятҳои жанрӣ, 

омилҳои ташаккул, ғояҳои асосии он ва мушаххасоти ду марҳилаи 

ташаккули ин давраи адабиёт, ҷараёнҳо ва равияҳои асосии инкишофи 

адабиёти нимаи дуввуми асри Х1 ва оғози асри ХХ тоҷик маълумоти 

назарӣ дошта бошад; 

- донишҳои назарии оиди фанни мазкур ҳосилкардаи хеш, осори 

бадеии вакилони муаммоҳои адабиёти давраи бедории миллиро ба таври 

мустақилона таҳлил ва таҳқиқ кардатавонистан, ашъори шоирони ин 

давраи адабиёти тоҷикро аз осори эҷодкорони давраҳои дигар фарқ карда 

тавонистан ва онро дар амал татбиқ карда тавонад; 

- дар бораи равобиту пайвандҳои адабии халқи тоҷик бо халқҳои 

дигар дар ҷараёни таълими адабиёти маорифпарварӣ ва ё муаммоҳои 

адабиёти давраи бедории миллии тоҷик, вакилони барҷастаи он ва осори 

илмӣ бадеии онҳо истифода намудан, бо тадқиқоти илмии дар бораи 

адабиёти мавриди назар комилан ошной доштан ва дар фаъолияти касбӣ 

аз онҳо самаранок истифода намудан, дар бораи тадқиқи қиёсии осори 

адабии маорифпарварон ва ҷадидон малака ҳосил намояд;  

- дар бораи ҳаёт ва фаъолияти симоҳои намоёни муаммоҳои 

адабиёти маорифпарварӣ ва ҷадидӣ маълумоти кофӣ ҳосил намудан, 

бобати тадқиқ ва таҳлили осори назмиву насрии намояндагони адабиёти 

ин давра корҳои илмӣ пеш бурда тавонистан, масъалаҳои асосии осори 

вакилони адабиёти давраи мавриди назарро дар ҷараёни таълим ба роҳ 

мондан ва оиди дар амал татбиқ карда тавонистани ин масъалаҳо ба 

тачрибаҳои зарурӣ соҳиб шуданаш лозим аст. 

4 VI. Методҳо ва технологияҳои таълим: 

• маърузаҳо; 

• кейс-стадиҳо ва маетодҳи мухталифи интерфаъол; 

• машғулоти амалӣ; 

• семинар (мантиқан фикр кардан, саволу ҷавоби тезкор); 

• бо гурӯҳҳо кор кардан; 

• тайёр намудани тақдимот; 

• лоиҳаҳои индивидуалӣ; 

• лоиҳаҳо барои ҳимоя кардани донишу маҳорату малака ва дар шакли 

ҷамоа кор кардан; 

• ассисментҳо. 

 VII. Талабот барои гирифтани кредитҳо: 

Пурра аз худ намудани масоили мухталиф ва мафҳумҳои назарӣ ва 

амалии фан, дуруст баррасӣ намудани натиҷаҳои таҳлил, иҷро намудани 

супоришот ва вазифаҳо дар шаклҳои назорати ҷорӣ, марравӣ ва ба тарзи 

мустақилона фаъолият доштан ва иҷро намудани ин тарзи кор доир ба 

ҷараёни омўзиш, аз рўи назорати ниҳоӣ супоридани кори хаттӣ, 

супоришоти тестӣ ва назоратҳои ассисментӣ. 

